Novel Coronavirus (COVID-19)

Kagawaran ng Pampublikong Kalusugan ng Los Angeles County

Patnubay para sa Telang Pantakip ng Mukha

Ang dokumentong ito ay nagbibigay ng impormasyon sa pampublikong kalusugan para sa mga
miyembro ng pangkalahatang publiko na pinipiling gamitin ang telang pantakip ng mukha kapag
kailangan nilang umalis sa kanilang tahanan sa maikling panahon upang mamili ng mahahalagang mga
bagay at serbisyo. Hindi isang kautusan o rekomendasyon na isuot ng pangkalahatang publiko ang
telang pantakip ng mukha. At hindi ito pampalit sa umiiral na patnubay tungkol sa panlipunang (
pisikal) pagdistansiya at madalas na paghuhugas ng mga kamay.

Ang ating pinakamabuting pampamayanan at indibidwal na depensa laban sa COVID-19 ay ang
madalas na paghuhugas ng mga kamay , pag-iwas sa paghawak ng ating mga mata, ilong, at bibig gamit
ang hindi nahugasang mga kamay, pag-iwas sa mga taong may sakit at pagsasanay ng pisikal na
paglayo, at bukod-tangi ang pananatili sa tahanan. Ang pantakip sa mukha ay hindi pampalit sa ibang
hakbang na base sa ebidensiya; ang mga ito ay karagdagan lamang na mga kagamitan na maaaring
gamitin upang tayo ay protektahan sa pagkakalantad sa COVID-19 kapag ginamit nang tama.

Ang telang pantakip ng mukha ay hindi nauukol na gamitin sa pangangalaga ng kalusugan o sa ibang
propesyonal na kapaligiran.

Ano ang telang pantakip ng mukha?

Ang isang telang pantakip ng mukha ay isang materyal na nagtatakip ng ilong at bibig. Ito ay maaaring
masiguro sa ulo gamit ang panali o strap o simpleng nakabalot na palibot sa mababang bahagi ng
mukha. Ito ay maaaring gawa sa iba’t ibang materyales, tulad ng cotton, seda o lino. Ang isang telang
pantakip ng mukha ay maaaring gawa sa pabrika o pakamay na itinahi o maaaring nagawa mula sa mga
pambahay na bagay tulad ng mga bandana, kamiseta, sweartshirt o tuwalya.

Bakit magsusuot ng pantakip sa mukha?

Ang impormasyon kamakailan ay nagsasaad na ang pagtatakip ng iyong ilong at bibig ay maaaring
magpabagal sa pagkalat ng COVID-19 dahil:

e Ang mga indibidwal ay maaaring makahawa bago ang simula ng mga sintomas. Maaari kang
makahawa at hindi mo ito alam. Kung natakpan mo ang iyong ilong at bibig, maaari nitong
limitahan ang pagkalat ng COVID-19.

e Madalang nating nahahawakan ang ating mukha kapag ang ating mukha ay may takip. Ang
paghawak sa iyong mukha matapos hawakan ang isang bagay na nahawahan ng COVID-19 ay
nagdadagdag sa iyong pagkakataon na magkaroon ng karamdamang COVID-19.

Gaano kahusay humadlang sa pagkalat ng COVID-19 ang telang pantakip ng mukha ?

Mayroong limitadong ebidensiya sa pagpapanukala na ang paggamit ng telang pantakip ng mukha ng
publiko sa kasalukuyang pandemiko ay maaaring tumulong sa pagbawas ng transmisyon ng sakit. Ang
kanilang pangunahing gampanin ay bawasan ang pagpapalabas ng nakahahawang mga butil sa hangin
kapag ang isang tao ay nagsasalita, umuubo o bumabahing, kabilang ang isang taong may COVID-19 na
walang sintomas. Ang telang pantakip ng mukha ay hindi pampalit sa pisikal na paglayo at paghuhugas
ng mga kamay at pananatili sa tahanan kapag may karamdaman, subalit maaari silang makatulong
kapag naisama sa mga pangunahing interbensiyon na ito.

Bakit kailangan kong takpan ang mukha ko ngayon, gayong ang pantakip sa mukha ay
hindi rekomendado dati?

Ang pantakip ng mukha ay hindi rekomendado dati para sa pangkalahatang publiko para sa
pagprotekta mula sa pagkakaroon ng COVID-19. Ating natututunan na ang mga indibidwal ay maaaring
makahawa at maikalat ang COVID-19 nang hindi nila nalalaman, kahit na wala silang mga sintomas.
Ang bagong impormasyon ay nagpapanukala na ang pagtakip ng mukha ay maaaring protektahan ang
iba mula sa impeksiyon. Ang pagsuot ng pantakip ng mukha ay maaaring makatulong na makaiwas sa
pagkalat ng maliit na patak na maaaring nakakahawa.

Kailan ko dapat isuot ang pantakip ng mukha?

Maaari mong isuot ang telang pantakip ng mukha sa ibabaw ng iyong ilong at bibig kapag kailangan na
ikaw ay nasa publiko para sa mahahalagang mga gawain, tulad ng pamimili sa grocery store. Ang
pagsuot ng telang pantakip ng mukha ay hindi inaalis ang pangangailangan sa pisikal na paglayo ng
iyong sarili mula sa iba at ang madalas na paghuhugas ng iyong mga kamay.

Ano ang aking mga pagpipilian sa pantakip ng mukha?
Mga tanggap na pantakip ng mukha na maaaring magamit muli para sa pangkalahatang publiko ay ang

e Bandana

e Neck gaiter

e Gawa sa bahay na pantakip ng mukha

e Scarf

e Mabhigpit na nilalang mga tela tulad ng cotton na mga t-shirt at ilang uri ng mga tuwalya

Maaari ko bang gamitin ang N95 respirator o sa halip ay surgical mask?

Ang pagbili ng respirator o face mask na inilaan sa kalagayan ng pangangalaga ng kalusugan
( kabilang ang N95 respirators at mga surgical mask) ay matibay na hindi hinihikayat.

Ang mga medical respirator at face mask ay isinusuot para sa proteksyon ng mga tauhan ng
pangangalaga ng kalusugan at ng mga manggagawa na nagbibigay ng pangangalaga sa taong maaaring
nagkaroon ng COVID-19. Bilang kabaligtaran, ang pagtatakip ng mukha na rekomendado sa
pangkalahatang publiko ay nakaukol upang maiwasan ang transmisyon sa iba ng isang taong baka hindi
alam na sila ay nahawahan. Dahil ang pangunahing pakay ng pantakip ng mukha ay protektahan ang
iba sa halip na ang taong nagsusuot ng pantakip, ang pangmedikal na face mask ay hindi kailangan. Ang
mga medical respirator at face mask ay kulang sa supply at padagdag ang pangangailangan upang ligtas
na mabigyan ng pangangalaga ang mga taong may COVID-19, kritikal na ang mga gamit na itong
pangmedikal ay hindi gagamitin sa labas ng kalagayan ng pangangalaga ng kalusugan.

Kailangan ba ang pantakip ng mukha?

Hindi. Ang pagsuot ng pantakip ng mukha ay hindi kailangan kapag nasa publiko. Subalit, ito ay
pandagdag na kasangkapan na magagamit ng mga indibidwal upang makatulong na pabagalin ang
pagkalat ng COVID-19 ngunit hindi nito pinapalitan ang ibang kailangan para sa panlipunang
pagdistansya.

Paano ko dapat ingatan ang telang pantakip ng mukha?

Mabuting ideya na madalas labhan ang iyong telang pantakip ng mukha, mainam pagkatapos ng bawat
paggamit, o kahit araw araw man lang. Magkaroon ka ng bag o bin na pag-iipunan ng mga telang
pantakip ng mukha hanggang malabhan ang mga ito gamit ang detergent at mainit na tubig at
mapatuyo sa isang hot cycyle. Kung kailangan mong isuot ang iyong telang pantakip ng mukha bago
labhan, hugasan mo ang iyong mga kamay kaagad matapos isuot muli at iwasan hawakan ang iyong
mukha. Itapon ang telang pantakip ng mukha na:

e Hindi na natatakpan ang ilong at bibig

e Nabanat o nasira ang pantali o strap

e Hindi mapanatili sa mukha

e May mga butas o punit ang tela

